
750 ming so’mlik mahsulot tayyorlagan, hatto uning bir qismini Rossiya, Turkiya kabi mamlakatlarga eksport 
qilgan. Samarqand shahrida ham 7 ta kichik maishiy chiqindilarni qayta ishlash xususiy korxonalari mavjud, 
ularni ko’paytirish lozim. Yuqorida keltirilganlardan ma’lum bo’ldiki, chiqindilarni yo’q qilish va undan 
foydalanish hozirgi kunning dolzarb muammolaridir. 

Maxsus maishiy chiqindilarni o’rganishga quyidagi izlanishlar bag’ishlangan [7,9,10] bo’lib, ularda 
qishloq xo’jaligi ishlarini bajarish jarayonida hosil bo’ladigan maishiy chiqindilar (polietilen plyonkalar, xaltalar, 
baklashkalar, shishalar), ularni yig’ishtirib, qayta ishlash korxonalariga topshirish. Fermerlar uchun qo’shimcha 
daromad manbai ekanligi, mahalliy va mintaqaviy hududlarda maishiy chiqindilarni qayta ishlash kompleks 
sxemalarini ishlab chiqish va uni amalga oshirishni kengaytirish lozimligi, chiqindilar bilan bog’liq 
muammolarni yechishga keng jamoatchilikning, xususan, mahalla aholisining hissasi katta ekanligi ta’kidlanadi. 

Xullas, maishiy chiqindilarni saralash, utilizatsiya qilish, ulardan ikkilamchi maxsulot olish nafaqat 
qo’shimcha daromaddir balki, ekologik muhitni va inson salomatligini asrashning eng muhim omilidir. 

O`ZBEKISTONDA QORABAG`IR BULDURUQ (Pterocles orientalis) NING 
TARQALISHI, BIOLOGIYASI VA AHAMIYATI 

Аннотация. O’zbekistonda qorabag`ir bulduruqning biologiyasi, tarqalishi va ahamiyati to`g`risidagi 

ma`lumotlar batafsil berilgan. Bu qush turi ovlanadigan qushlarga kiritilganligi sababli noqonuniy ov qilish va 
yashash joylarining qisqarishi sababli soning kamayganligi natijasida ovlanadigan qushlar ro`yxatidan 
chiqarish lozimligi haqida ma`lumotlar keltirilgan. 

Калит сузлар: O'zbekiston, cho’l, erkak, ur g’ochi, juftliklar, tuxum, ko'payish, Buxoro, Zarafshon, 
Gazli, Sarmushsoy, Turkiya, Iroq, Eron, Afg’oniston, Pokiston, Hindiston, bahor, yoz, kuz, qish, Qorovulbozor, 
Jondor, Peshku.  

Аннотация. Приведена подробная информация о биологии, распространение и важности 
чернобрюхого рябка в Узбекистане. В связи с тем, что этот вид включен в список охотничьих птиц и 
в результате незаконной охоты и сокращения местообитаний, необходимо его исключить из списка 
охотничьих птиц.  

Ключевые слова: Узбекистан, пустыня, самец, самка, пары, яйца, размножение, Бухара, 
Зарафшан, Газли, Сармушсай, Турция, Ирак, Иран, Афганистан, Пакистан, Индия, весна, лето, осень, 
зима, Каравулбазар, Жандор, Пешку. 

Аbstract. Provides detailed information on the biology, distribution and importance of the black-bellied 
sandgrouse in Uzbekistan. Due to the fact that this species is included in the list of hunting birds and as a result 
of illegal hunting and habitat reduction, it is necessary to exclude it from the list of hunting birds. 

http://www.xs.uz/


XORAZM MA’MUN AKADEMIYASI AXBOROTNOMASI –12/2021____________  15 

Keywords: Uzekistan, desert, male, female, pairs, eggs, reproduction, Bukhara, Zarafshan, Gazli, 
Sarmushsay, Turkey, Iraq, Iran, Afghanistan, Pakistan, India, spring, summer, autumn, winter, Karavulbozor, 
Jandar, Peshku. 
   

Bulduruqlar-Pterocletes kenja turkumi bo’lib 1 ta oilasi bulduruqlar - pteroclidae 16 ta tur bo’lib 2 ta 
avlodga mansub. Avlodlari bulduruq 14 ta turni o’ziga birlashtirgan ikkinchi avlod suv buldurig’i-sadja bo’lib 
uni ham 2 ta turi ma’lum. Bulduruqlar uncha katta bo’lmagan qushlar (vazni 300-500 gr) Bulduruqlarning oziqasi 
asosan turli o'simliklarning urug'lari yoki novdalari va kurtaklaridan yeb turadi. Juda kam miqdorda hasharot 
bilan oziqlanadi. Bulduruqlar juda ko'p suv ichishadi. Xuddi kaptarlar singari boshini suvdan ko'tarmasdan suv 
ichadi. Ular doimiy ravishda suv havzalariga uchib borishadi. Ba'zan bir necha o'n kilometrlab masofagacha suv 
ichish uchun uchib borishadi. 

Qorabag'irlar o'rtacha og'irligi 410-550gr orasida. U boshqa bulduruqlarga o'xshaydi ammo uzun oyoqlari, 
kalta dumi va uchayotganda aniq ajralib turadigan qorabag'ri bilan ajralib turadi, shuningdek boshqa 
bulduruqlardan o'ziga xos sayrashi bilan ya'ni tchurr-tchurr'' singari tovush chiqarishi bilan ajralib turadi. Ular 
jamoa bo'lib in quradi, suv ichishga va oziqlanishga gala bo'lib boradi.  

Bu tur 1758-yilda kichik Osiyodan tutilgan, ekzemplyar bo’yicha Karl Linney tomonidan tavsiflangan. 
Qorabag’ir bulduruq kaptarsimonlar turkumi bulduruqlar kenja turkumining, bulduruqlar avlodiga mansub 
turdir. Turning 2 ta kenja turidan O’zbekistonda uchraydi. 

O'zbekistonning tekisliklaridagi soy va ariqlar atrofida yoz kezlari “churrr'' deb ,,r” tovushini titratib 
chiqaradigan xarakterli qush ovozini eshitish mumkin. Saldan keyin suvlash uchun uchib ketayotgan qushlarning 
o'zini ham payqash qiyin emas. Tanasining uzunligi 350-380 mm, qanotlarini yozganida 680-735 mm ga yetadi. 
Qorabag'irlar uzun o'tkir qanotlari xuddi oqbag'irlarinikiga o'xshaydi va katta-katta masofalariga tez uchib borish 
uchun moslashgan. 

Erkak qorabag’ir bulduruqning qanotining uzunligi 22-25 sm, vazni 480-570 gr. Urg’ochi qorabag’ir 
bulduruqlar qanotining uzunligi 22-23 sm, vazni 410-465 gr. Erkak qorabag’ir bulduruqning ustki tomoni to’q 
kulrang bo’lib, katta-katta malla–sarg’ish xollari bor. Tomog’i bilan bo’ynining ikki yoni mallatob. Tomog’i qora 
hoshiya bilan jig’ildonidan ajralib turadi. Jig’ildoni va ko’kragining oldingi qismi pushti-kulrang, ko’kragining 
orqa qismi sarg’ish kulrang. Ko'ndalangi o’tgan qora tusli yo’l shu qismni oldingi qismdan ajratib turadi. Qorni 
va tanasining ikki yoni qo’ng’ir qora. Tumshug’i ko’kimtir kulrang. Barmoqlari qoramtir. Dumi kalta va uchiga 
tomon o’tkirlashgan. (1-rasm) 

Urg’ochilarida boshi, bo’ynining ustki tomoni, orqasining old qismi bo’ylama qo’ng’ir xollar bilan 
qoplangan. Orqasining qolgan qismi, beli dum patlarida noto’g’ri shaklli ko’ndalang xalqalari bor. Yoshlari 
ko’proq urg’ochisiga o’xshash bo’ladi. Urg'ochisining rangi biroz och bo'ladi. 

 
1-rasm. Erkak qorabag’ir ko’rinishi 

Qorabag’ir bulduruqlarning qanoti uzun, o’tkir bo’ladi. Uzoq masofaga suv izlab uchib borishga yaxshi 
moslashgan. Uchganda gurrullagan tovush chiqaradi. Uni o’zidan oldin tovushini eshitish so’ngra esa o’zini ham 
ko’rish mumkin. Yerda yaxshi yuradi. Bu vaqtda o’zini qiya holatda saqlaydi.Tiniq qoraligi uchun uni qorabag’ir 
deb nomlaganlar. Yerda yurganda tez-tez pisib yashirinadi. Qorabag’ir jamoa bo’lib yashaydi. Ya’ni bir necha 
o’ntasi gala bo’lib yuradi, uchadi, suvga boradi. Bundan ancha oldin bu qushning galalari katta bo’lgan yuzlab 
individi birga yashagan. Asosiy qishlash areali Bizning mamlakatdan tashqarida Turkiya, Iroq, Eron, 
Afg’oniston, Pokiston, Hindistonni shimoliy-g’arbida joylashgan bo’lib, ayrim qish juda sovuq kelganda to 
Nepalgacha ham boradi. Umuman arealning shimoli uchun tipik kelib-ketuvchi qush, uning janubida- Tojikiston, 
Turkmanistonda qish vaqtida ham uchratish mumkin. Arealning shimoliy qismida uchib o'tuvchi janubida o'troq 
hayot kechiradi, shuvoqli, donli, o'sinliklar o'sadigan cho'l va chala cho'l, qum tuproqli va qumoq yerlarda 
yashaydi. Shebenli tog'oldi va mafniy landshaftlarga ham kiradi. Inlash joyiga bulduruqlar erta bahorda martning 

oylarida yoki aprel oyining birinchi yarmida uchib keladi. Ular asosan 20 tadan iborat to'da bo'lib uchadi. Uchish 
vaqtida juftliklar yaqqol ajralib turadi. Ularning juftlari qishlash yoki uchib o'tish vaqtida shakllanadi.  

Uchib kelgach biroz vaqtdan so'ng nikoh o'yinlarini kuzatish mumkin. Bunda erkaklari urg'ochilari ortidan 
qichqirib uchadi yoki atrofida aylanadi. Ammo ko'payish nisbatan kechroq boshlanadi. Taxminan 1.5-2 oydan 
so'ng qo'yiladi. Qorabag'ir bulduruqlari haqiqiy in qurishmaydi. Tuxumlarini maxsus to'shash va inga emas 
tuproqdagi chuqurchalarga yoki loy tuproqga qo'yadi. Bu qushlar uyasini daraxtlarga, qoya toshlarga har xil 
imoratlar va yerda (oq va qorabag'irlar) quradi. Uyasiga 2-4 ta tuxum qo'yadi. Tuxumlarini modasi bilan nari 14-
30 kun bosib yotadi. Bir yilda 2-3 marta va bundan ko'proq tuxum qo'yishi mumkin. 

Qorabag’ir O’zbekiston hududida cho’l va yarim cho’l tumanlarida keng tarqalgan, tog’oldi hududlarida 
ham bor. Ammo baland tog’larda uchramaydi. Uyalash davrida uni Ustyurtda, Amudaryoning quyi oqimi 
tumanlarida (Darg’onota, Tuproqqal’ada, Meshekli) shimoliy Qizilqumdan to Sirdaryoning quyi oqimigacha 
tarqalgan. Qizilqumning markazida ham uya qiladi. Bu cho’lning janubida uni uya qilishi Gazli, Buxoro atrofidan 
to Zarafshon daryosining o’rta oqimigacha qayd qilingan. Qarnop, Qaret, Sandiqli cho’llarida ham tuxum 
qo’yadi. Nurota tog’ va etaklarida, adir zonasida ham uya qiladi. Bu qushni uyasini bizlar malakaviy amaliyot 
davrida (2007 yil may oyida) Sarmushsoydagi past-baland adirda uchratganmiz. O’zbekistonni janubida 
qorabag’irni Surxondaryoda Termizdan to Denovgacha, Ko’hitang-Oqtosh, Boysun tog’lari, Sangardon va 
To’palang daryolari oralig’ida uya qilishi aniqlangan. Farg’ona vodiysida avval keng tarqalgan. Adir zonasida 
qo’riq yerlarini o’zlashtirilishi bilan uni uya qilish maydoni qisqargan, parchalangan. Qurama tizma tog’larining 
etaklarida hozir ham uchraydi, uya qiladi. (Tretyakov 1990; Bogdanov 1992). 

Bahorda qishlash rayonidan ancha barvaqt uchib ketadi. O’zbekistonning janubida uni bahorda kelishi 
mart oyining birinchi yarimida qayd qilingan. Bahor iliq kelgan yillarda bu qush hatto fevralning ikkinchi 
yarimida ham paydo bo’ladi. Qishlash joyidan uyalash joyi tomon oxirgi uchishi arealning oxirida qayd qilingan. 
Uya qilish arealning shimolida bahorning kelishi martning oxirida (23.03 Sirdaryo quyi oqimi) aprelning 
o’rtalariga to’g’ri keladi. (Emba daryosida 12.04, Irgizda 13.04). Kuzgi migratsiya qilishi sentabr-oktabrga to’g’ri 
keladi. Ammo avgustda qorabag’irlarning galalari shakllanadi va asta sekin janubga tomon yo’l oladi. Jizzaxda 
oxirgi qorabag’irlarni noyabrning boshlarida uchratish mumkin. Buxoro viloyatida ham keyingi yillarda qish biro 
z iliq kelgan yillari qishlab qolishini kuzatdik. Bahorda bu qushning galalari uncha katta bo’lmaydi. Har birida 
to 30 tagacha qush bo’ladi. Guruh-guruh b’lib uchadi. Uchish 50 m balandda asosan ertalabki soatlarda (7-12) 
kuzatilgan. Kuzda uchrashi cho’ziladi va galada qush soni bahordagidan bir qancha ko’p bo’ladi. Qorabag’ir 
buldurug’ini O’zbekistonda uyalash davrida asosan tekisliklar va adirlar bilan bog’langan. Tipik yashash joylari 
gil tuproqli va shag’alli o’simliklar (shuvoqzor) bilan qoplangan hududlardir. Barxan qumlar bilan band 
joylardan va shudgorlangan yerlardan qochadi. Vertical yo’nalishda tarqalishi uya qilishi cho’llarning past 
tekislik joylaridan to tog’oldilarigacha dengiz sathidan 800 metr baland joylargacha kuzatiladi.  

 Juftlarga ajralish migratsiya davrida ro’y beradi. Chunki uchganda ham ularni alohida juft holida ko’rish 
mumkin. Uyalash uchaskalarida martning 1-2 o’n kunligida ularni juft holda ko’rish mumkin. Nurota tog’larida 
otilgan erkak qorabag’irning urug’donlarining o’rgandilar 12.03 kuni 10x6;9x6 mm; 18.03 kuni esa 8x4; 8,5x4,5; 
8,3x3;va 8,5x3,5 mm kelgan. Bu vaqtda urg’ochilarida hali folekilalar rivojlanmagan bo’lgan.ko’payish davrida 
urug’donlarning maksimal kattaligi shu holda ya’ni 12-14x6-9 (chap), va 11-16x7-9mm (o’ng) ni tashkil etgan. 
Qorabag’ir bulduruqlarda juftlarga ajralish ancha erta boshlansa ham ularni urchish, ko’payish davri kech asosan 
aprelning oxirida, ba’zan oyning birinchi yarimida yoki mayning birinchi dekadasida boshlanadi. Umuman bu 
qushning ko’payish davri sezilarli darajada cho’ziq bo’ladi. Yoppasiga tuxum qo’yish may oyida kuzatilgan. 
Buni sabalari har xil. Ya’ni ba’zan qo’yilgan tuxumlar nobud bo’lishi mumkin, bunday hollarda qush takror 
tuxum qo’yadi. Yoki populyatsiyada ayrim juftlari mavsumida 2 marta tuxum qo’yishi tufayli ko’payish davri 
cho’ziladi. Tuxum qo'yish juda uzoq davom etadi butun iyul davomida bo'lishi mumkin. Bu holni avgustda 
ayrimlari tuxum qo’yishi ham tasdiqlaydi. Ularning bunday tuxum qo'yish sababi aniq emas, faqat taxminlarga 
ko'ra birinichi tuxum qo'yishganda nobud bo'lishi yoki yiliga ikki marta tuxum qo'yish instingi bilan bog'liq 
bo'lishi mumkin. Qorabag’irlarning uyasi juda sodda tuzilgan. Ya’ni u gil tuproqda yoki toshloq joyda 
chuqurchani eslatadi. Uyada hech bir qurilish materiali bo’lmaydi, uyani to’shash yo’q. faqat ba’zan uya ostida 
shamol uchurib kelgan o’tni qurishi mumkin. Shuvoq yarim butasi ostida ham uyalari joylashgani ma’lum. 
Sarmushsoyda 2007- yil 13- mayda topilgan 3ta uyasi to’g’ri gil va shag’al tuproq ustida joylashgan edi. Turli 
yillarda urg’ochisining tuxum yo’lida qo’yilishi lozim bo’lgan tuxumlarni yoki yetilgan yirik follikulalarni 
mutaxassislar 20- apreldan to 9-avgustgacha uchratganlar. Tuxum qo’yish tugallangan uyalarini O’zbekistonda 
quydagi muddatlarda topganlar: 25.04.82 3 ta toza tuxumli uya. 16.05.83 3 ta biroz bosilgan tuxumli 
uya.19.05.86 3 ta toza tuxumli uya. 20.05.82 3ta toza tuxumli uya. 20.06 ikkita uyasi topilgan bittasida 3 ta 
boshqasida 2ta tuxum bo’lgan (Tretyakov 1990).  

Sarmushsoydan 2007-yilda topilgan 3 ta uyada 1-3 tagacha tuxum borligini o’z ko’zimiz bilan 
ko’rganmiz. Birta uyada qo’yiladigan tuxumlar soni ko’pincha 3 ta bo’ladi, kam hollarda 2 ta bo’lishi ham 
mumkin. Sarmushsoyda 13-14 may kunlarida topilgan uyalardagi tuxumlar soni 1-3 ta dan iborat edi. Ilmiy 
adabiyotlarda ham uyalardagi tuxumlar soni 2-3 tagacha bo’lishi ko’rsatilgan.Tuxumining shakli ellips,cho'ziq 
bo'lib uning ikki cheti to'mtoq O'tkir emas. Po'stlog'ining yuzasi yaltiroq xuddi moy surtilgandek ko'rinadi. 

Po'chog'ining rangi tiniq kulrang sust yashil foni ham bor. Tuxum yuzasida dog'lar, xollar, nuqtasimon dog'lar 
bir xil tekis joylashgan. Qorabag'ir tuxumlarining o'lchamlari: (n=15) 5ta uyadan o'lchangan: 49,1-44,0x33,3-
29,6 mm o'rtachasi 46,0x37,1 mm. Vazni (n=5) 23,0-20,728 gr o'rtacha 21,98 gr. Qizilqumning shimolida 3 ta 
uyachadagi tuxumlarining o'lchamlari : 48,8-44,1x33,7-31,1 mm larga teng. (Silangenberg, Feygin 1936). 
Tuxumlarni bosish, isitish dastlabki tuxumni qo'yishi bilan boshlanadi. Bu jarayon bir oyga yaqin davom etadi, 
tuxumlarni bosishda ikki jins vakillari ishtirok etadi. Tuxumni bosib turgan qush dastlabki kunlarda xurkitilsa 
ular darxol uyani tark etadi, to 3 soatgacha tuxumini bosish to'xtab qoladi.Agar tuxum bosish davrining oxirgi 
kunlarida xurkitilsa uyani tez tark etmaydi,balki xavf soluvchi (odam) ni aldab uyadan chetroqga jalb etadi, undan 
keyin esa uchib ketadi. Tuxum bosish davrida ham qorabag'irlar juft holda yani 3-4-6 tasi birgalikda oziqlanishda, 
suv ichish uchun havzalarga kelishadi. Uyalardan topilgan bo'shliq soni tuxumlarga ega uyalarni aprelning 
oxirida topilganligiga ko'ra dastlabki jo'jalari mayning uchinchi dekadasining boshida paydo bo'ladi. Iyun 
oyining o'rtalarida jo'jalarining musicha kattaligida bo'lgan. Bolalarini oziqlanishida ikki jins vakili yani erkak va 
urg'ochisi ishtirok etadi. Ammo ularga berilgan oziqaning tarkibi noma'lum. Katta qushlar bolalariga jig'ildonida 
suv keltirishi kuzatilagan. Bu jarayonlar to jo'jalari mustaqil ucha oladigan bo'lguncha davom ettiradi. Iyul oyida 
jo'jalari qanot qoqishni boshlaydi. August oyi boshlarida yaxshi uchadi. Ba'zi yillarda havo sovuq kelsa 
bulduruqlar tuxum qo'ymaydi. Bahor o'ta quruq kelgan kunlarida urg'ochilarida rivojlanishni boshlagan tuxumlar 
degeniratsiyasi kuzatiladi. August oyida bulduruq ko'chib yuruvchi galasini ko'rish mumkin. Buxoro viloyatining 
cho`l bilan tutash tumanlari Qorovulbozor, Jondor, Peshku tumanlaridagi g`alladan bo`shagan yerlarda oziqlanib 
yurgan 8-12 ta qorabag`irlarni 25 -30 sentabrda ham kuzatish mumkin. Qorabag'irlar o'zi oziqasini yerdan tortib 
oladi, yeydi. Oziqasining tarkibi yil mavsumiga bog'liqdir.Bahorda migratsiya davrida urug'lar ham kam 
bo'lganda efimer o'simliklarning yashil novdalarini cho'qib oladi. Keyin urug'lar yetilishi bilan ularning 
ozuqasida boshoqdoshlar, butguldoshlar, dukkakdoshlar, sho'raguldoshlarning urug'lari bunda ustunlik 
qiladi.Yozda va kuzda bug'doy, arpa urug'larini boshoqlilar ekinlar yig'ib olingan daladan yo'llar yoqasidan terib 
oladi. Ularning oshqozonida tez-tez mayda toshchalarni uchratish mumkin. Davriy holda suv ichishga keladi. 
Kam miqdorda hasharotlar bilan oziqlanadi. Uzluksiz ravishda ertalab va kechki payt suv ichishga suv 
havzalariga uchib boradi.Keksa qushlar polaponlarini qayt qilib sug'oradi. Ularning jig'ildonidan 1 stakan 
miqdorda suv topilgan. Ertalab soat 7 dan to 10 gacha qorabag'irlar ko'plab gala bo'lib suv ichishga keladilar, 
keyin kichik guruh holda kelishadi. Suv ichishga kunning ikkinchi yarimida ham keladi ammo soni ancha kam 
bo'ladi. Suv manbaga kelib ular avval suvdan 10-15 m qirg'oqga qo'nadi. So'ngra qadam tashlab suvga keladi. 
Ayrimlari avval suv havzasi ustidan bir ikki marta aylanib uchadi keyin qo'nadi. Shunda ham ular 10-15 minut 
kutib turadi, sekinlik bilan suvga yaqinlashadi. Qorabag'irlarning bu vaqtdagi hatti harakati ko'p omillarga 
bo'g'liq, chunonchi, joy qushlarga avvaldan tanish bo'lsa yoki suvda boshqa qorabag'irlar turgan bo'lsa undan 
keyin kelgan guruh ular yaqiniga to'g'ri suvga kelib qo'nadi. Suvga kelganda qorabag'irlar chuchuk suvga sho'r 
suvga ham qo'naveradi. Suvni ichib bo'lgach ayrim qushlar darrov uchib ketadi, boshqalari esa suvga yaqin turib 
dam oladi yoki qumga cho'miladi. Bahor va kuzda bu qushlar yomg'irdan so'ngra hosil bo'lgan ko'lmaklardan 
ham suv ichishadi. 

Uya qilish davridan keyin ham qorabag'irlar urchish ko'payish davridagi biotonlarda yashaydi. Ammo 
ko'proq tez-tez ular lalmi dalalarda, haydalgan yerlarda, paxtasi terilgan hududlarda, shaharlar atrofida va donli 
ekinlar dalasida yashaydilar. Ularni tuproqli yo'llarda, asfaltli yo'llarning chetida ko'rish ham mumkin. Bunda 
ular don tashilgan transportlardan to'kilgan donlarni, urug'larni terib oladi va yeydi.  

Kuzgi migratsiyasi cho'ziq kechadi. Jo'jalari o'sib uchurma bo'lgandan keyin qorabag'irlar katta galalarni 
hosil qiladilar va avvali u yer bu yerga ko'chib yurishadi, keyin esa asta sekin qishlash joyi tomon uchishadi. 
Avgustning o'rtalarida ularni katta galasi o'zida hali yaxshi uchib bilmaydigan yosh qora bag'irlari bilan Sudoche 
ko'li yaqinida qayd qilingan (Tretskov 1990). 

Qizilqumning shimoliy rayonlarida (Bekbergen, Avangard, Ko'kquduqda) oktabrning 11-14 kunlarida 2-
4 tasi kichik guruhlarini uchratganlar. Umuman ayrim qorabag'irlarni to noyabr oyigacha turli sharoitlarda kam 
bo'lsada kuzatish mumkin. Chunonchi, Gazlining janubida ularni 4-5 noyabrda zoolog O.B Mitropolskiy 
kuzatgan. Bu yerda galadagi qushlar soni 16;30;35;40 tagacha bo'lgan. Hatto 24-noyabrda ham Shofirkonda 
qorabag'irning 2 ta galasi (20 va 5 ta qush) qayd qilingan. Ana shunday holatni ornitologlar O'zbekistonning 
boshqa hududlarida- Aydar ko'li sohilida, Zarafshon daryosining o'rta oqimida, Toshkent atroflarida, 
Mirzacho'lda, Farg'ona vodiysida, Sirdayro sohillarida ham kuzatish mumkin. Migratsiyalar davrida bahorda va 
kuzda erkak va urg'ochi qorabag'irlar birgalikda bir vaqtda uchishini ham etiborga olish kerak. 

O'zbekistonda ayrim yillar qorabag'irlar qishlash uchun qolishi ham fanda ma'lum. O'zbekistonning 
janubida Surxandaryoda dekabr, fevral oylarida X.S.Solixboyev., M.M.Ostanikov (1964) ko'rganlar. Albatta bu 
davrda bu qush galalari kam uchraydi, kuzgidek vaziyatda emas. Qizilqumning sharqiy tomonida Mirzacho'lda 
ham qorabag'ir qishda borligi ma'lum. Taniqli ornitolog N.A.Zaruduniyning takidicha bu qush Tomdi atrofida 
ham uchraydi. Qishda uni Qarshi cho'lida ham ko'rganlar. Malumotlarga qaraganda qorabag'ir qishda hamma 
joyda tekis uchramaydi. Hatto tog'larda (Nurota) uni soni juda ham cheklangan bo'lar ekan. 

O'zbekistonda qorabag'irlar Qizilqumda (lekin bu cho'lning yaqin atrofida suv bo'lgan joylaridagina) 
Farg'ona vodiysi, Mirzacho'lda, Zarafshon, Amudaryo, Qashqadaryo va Surxandaryo bo'yida yotgan dashtlarda 

uya quradi. Uchib o'tish paytida ham qush shu joylarda uchraydi. Asosiy qishlash joyi Hindiston, O'zbekistonda 
Mirzacho'lda qishlaydi.  

Shuning uchun ham Qizilqumda u faqat qoldiq tog'lar atrofida yashaydi. Qorabag'irlar jamoa bo'lib 
yashaydigan qushlardir. Ularni bahorda 20-30 tasini gala holida, yoz paytlarida qorabag'irlar juda kam bo'ladigan 
joylarda ayrim juftlarini ham ko'rish mumkin. Kuzda ular 100-150 tasi bir gala bo'lib to'plangan, ammo bugungi 
kunga kelib ular hosil qiladigan qushlar galasi 20-30 tadan oshmasligini kuzatdik. Bahorda mart o'rtalarida, qish 
issiq kelgan yillari esa fevralning yigirmanchi chislolarida uchib o'tishi boshlanadi. Kuzda Amudaryoning past 
oqimlarida oktabr oxirlarida uchib o'ta boshlasa, Mirzacho'lda noyabr boshlarida boshlanadi. Cho'l o'simliklari 
kovrak, yantoq va boshqalarning urug'lar va novda nihollari bilan oziqlanadi. Qorabag'irlar O'zbekistonda qishlar 
ekan ular bir joyda qolmaydi va doim ozuqaga boy joy izlab ko'chib yuradi. Qorabag'irning soni haqida ilmiy 
adabiyotlarda har xil fikrlar bor. Chunonchi ayrim olimlar, (Meklenbursev,1958,1982 Solixboyev va boshqa. 
1970: Zohidov 1971: Medchinov 1978) uni soni qisqarmoqda, ayrim hududda yo'qolgan deb hisoblaydilar. 
Boshqa malumotlar bu qush sonini natisisligini ko'rsatmoqda. Masalan: Surxandaryoda 10 km masofada 11ta 
bulduruq hisobga olingan. Qarnab cho'lidagi qishloqlar oralig'ida bu qushning soni kamligi aytilgan. Yani bir 
gektar maydonga 0,33 ta qorabag'ir to'g'ri kelagan; Toshloq cho'lda esa yana kam 0,12 ta. Kovilli cho'lda 0,01 
ta/ga. va hokazo. Janubiy-g'arbiy qizilqumda (Kuldjuqtog`) gil qumloq cho'lda 10 gektar maydon 1,1 ta 
qorabag'ir sanalgan (Shoginov 1978). Bu qush sonining kamayganligini belgilovchi sabablar: yangi yerlarni 
o'zlashtirilishi, daydi ovchilarning faoliyati deb ko'rsatiladi. Haqiqattan ham bazan daydi ovchilar avtomashinada 
bu qushni suv ichishga kelganda ko'plab ovlashgani haqida xabarlar bor. Xulosa o`rnida aytish joizki qorabag'ir 
O`zbekistonda hozir ham sport ovi obyekti hisoblanadi. Albatta uni sonini zarur darajada saqlash uchun aholi 
o'rtasida tushuntirish ishlarini olib borish lozim. Qorabag'ir bulduruqlar ov ahamiyatiga ega qushlardir. Ularni 
asosan suv havzalarida qurol bilan ovlanadi. Ko'pchilik joylarda ko'plab ovlash natijasida bu turning sonini 
keskin kamayib ketishiga olib kelgan. Uni ovlashni taqiqlash va qa'tiy choralar ko'rish orqali saqlab qolish 
mumkin. Bu qushni ovlanadigan qushlar ro`yxatidan chiqarish ham maqsadga muvofiqdir. 

XORAZM VOHASI O`TLOQI ALLYUVIAL TUPROQLARIDA JAVDAR NAVLARINING DON 

G.A. Sapaeva, o’qituvchi, Urganch davlat universiteti, Urganch 

 
Annotasiya.  Xorazm vohasi tuproq- iqlim sharoitiga mos yangi va istiqbolli javdar navlarni tanlash va 

yetishtirish agrotexnologiyasini  ishlab  chiqish  va  fermerlarga  tavsiya  qilish,  shu  orqali  respublika  
iqtisodiyotida importni kamaytitib eksport hajmini oshirib, qishloq xo’jalik mahsulotlarining ulushini 
ko’paytirish  va  aholini  doimiy  javdar  unidan  tayyorlanadigan  mahsulotlarga  bo’lgan talabini qondirish 
mumkin.         

Kalit so`zlar: Javdar, yangi va istiqbolli javdar navlar, agrotexnologiya, import, eksport, don shaffofligi, 
moliyaviy barqarorlik, o`g`it me`yori, non maxsulotlari 

Аннотация. Разработка и рекомендации фермерам агротехнологии для селекции и выращивания 
новых и перспективных сортов ржи, подходящих к почвенно-климатическим условиям Хорезмского 
оазиса, тем самым сокращая импорт в экономику республики, увеличивая экспорт, увеличивая долю 
сельхозпродукции и обеспечивая население мука ржаная постоянная, есть возможность 
удовлетворить спрос. 

Ключевые слова: Рожь, новые и перспективные сорта ржи, агротехника, импорт, экспорт, 
прозрачность зерна, финансовая стабильность, нормы удобрений, хлебобулочные изделия 

Abstracts. Development and recommendation to farmers of agrotechnology for selection and cultivation 
of new and promising rye varieties suitable for soil and climatic conditions of the Khorezm oasis, thereby 


